
1. Priĉa iz budućnosti 
2. Priĉa danas 
 
Ukoliko želite da se 
prijavite za primanje ovog 
biltena možete to  učiniti 
tako što ćete poslati  e-
mail na sljedeću adresu: 
fuad.sisic@opcina-
tesanj.ba             
Molimo vas da ovaj 
elektronski bilten 
proslijedite svim 
zainteresiranim u našoj 
općini. 
Ukoliko želite da objavite 
neke od vaših novosti, 
iskoristite elektronski 
bilten općinskog 
načelnika, koji je brz, 
efikasan i besplatan način 
komuniciranja sa 
javnošću.  
Sa zadovoljstvom 
očekujem vaše 
komentare, sugestije i 
primjedbe. 

Molim da ne prinatate 

ovaj sadržaj. Za svaki 
nepotrebno odštampan 

papir mora se bez 
potrebe oboriti drvo 
koje raste! 

 

 

PRIĈA IZ BUDUĆNOSTI 
 

Godina: 2041, mjesto: Tešanj 

Događaj: Gradnja novih objekata u stambeno-poslovnoj zoni 

„MUSALA“ 

 

Nakon punih 30 godina lokalna vlast u našem gradu je odlučila 

izmijeniti izgled grada. Okolnosti se brzo mijenjaju, a već dugo 

godina nije bilo većih investicija i promjena, tako da se ima osjećaj 

da je ovdje život stao. Općinska vlast se složila oko ovoga, iako 

vlast dijele 4 političke stranke: Sloboda akšamskih druženja (SAD – 

11 vijećnika), Sloboda pića dokasno (SPD – 6 vijećnika), Sloboda 

harmonike i bratstva (SHiB) i Budimo slobodni posve (BSP). 

Usvojen je novi regulacioni plan, i donesena odluka o javnom 

pozivu. Općinski načelnik je formirao komisiju od uglednih građana 

i dužnosnika. Ekonomska kriza je uplašila investitore, tako da se 

javio samo jedan potencijalni investitor pod nazivom Famozna 

rezerva x. Ispred općinske administracije cijeli postupak je vodila 

službenica sa kompetencijama i ovlaštenjima, ali i sklona da 

urbanističke i građevinske dozvole uručuje strankama u restoranima 

brze hrane i sjedištima političkih stranaka. 

Komisija predlaže općinskom načelniku potpisivanje ugovora sa 

Famoznom rezervom x, iako sa ponudom nije bila oduševljena. 

Općinski načelnik zahtjeva dodane beneficije za Općinu prije 

potpisivanja ugovora što, iako veoma teško, investitor ipak pristaje. 

Projektovanje i izdavanje urbanističke i građevinske dozvole prolazi 

različite faze i iskušenja. Investitor u hodu traži više prostora za 

sebe, općinski načelnik insistira na dosljednom poštivanju 

regulacionog plana pa dolazi do zajedničkog sastanka članova 

komisije, zavoda koji je izradio regulacioni plan, projektantske 

kuće, investitora, općinskog načelnika i službenika. Konstatovano: 

nema odstupanja od usvojenog regulacionog plana. 

Raniji objekti visine nekoliko spratova uz veliku prašinu koja je 

smetala građanima su uklonjeni, položen kamen temeljac, i započela 

gradnja. Gradilo se brzo, tehnika gradnje je napredovala posljednjih  

godina pa se za dva mjeseca stiglo do osmog sprata. Tada se javio 

jedan od članova komisije i izabrani dužnosnik u lokalnom 

parlamentu, g-din Prevareni: imam informaciju da će se graditi i 

deveti sprat, a regulacionim planom je dozvoljeno samo osam! 

Tražim da se ovo hitno razjasni, deveti sprat se ne smije graditi! 

Općinska administracija je odgovorila da je sve urađeno u skladu sa 

usvojenim rješenjem od strane lokalnog parlamenta, da je u tekstu 

odluke dopušten deveti sprat ako investitor bude podnio zahtjev za 

taj dodatni sprat! Ali g-din Prevareni nije prihvatao odgovor, nije ni 

tvrdio da u tekstu odluke takvo nešto ne piše, nego je uporno tvrdio 

kako je on prevaren. Kao da je neko osmislio cijeli scenario pa je u 

komisiju imenovao ljude koji bi se dali prevariti, a obzirom da je 

komisiju imenovao općinski načelnik, onda bi on mogao biti taj koji 

je smislio tako podal i podmukao scenarij. Iako općinski načelnik 

nije poznat kao osoba sklona smicalicama i podvalama, ili 

podnošenju krivičnih prijava protiv političkih potivnika ipak je 

jedino općinski načelnik znao s kim ima posla iz rasprava na 

lokalnom parlamentu, znao je da tamo sjede neki ljudi koje je lahko 

prevariti pa je njih stavio u tu najvažniju komisiju, radilo se o 

najvažnijoj investiciji u toj godini. A u međuvremenu, općinski 

načelnik je zamijenio službenika na ovom predmetu jer je isti 

službenik donio neka rješenja za koja je imao sukob interesa, a i 

Famoznoj rezervi x je uručio urbanističku dozvolu u restoranu brze 

ishrane koji nosi naziv „SA“. 

Ali član komisije i izabrani dužnosnik g-din Prevareni je skontao 

kako je možda općinski načelnik smijenio ovog službenika kako bi 

njega izigrao, prevario i kako bi omogućio, može biti, prostor u istom 

objektu za stranku iz koje dolazi. Jer bilo je očito da su Predsjednik 

Stranke akšamskih druženja i vlasnik Famozne rezerve x često 

sjedali zajedno. Ko zna šta su planirali, kontali i na čiji račun čaj 

ispijali? Malo je čudno jedino to što je smijenjeni službenik bio član 

Stranke akšamskih druženja, i družio se sa njenim Predsjednikom 

više i od vlasnika Famozne rezerve x.  

G-din Prevareni je nastavio vikati, vikati, vikati dok nije zaustavio 

sve investicije kako ne bi došlo do novih zavjera. Samo nikada nije 

otkrio ko ga je prevario ako nije sam sebe, jer je bio uključen od 

početka do kraja. I nikada neće ni otkriti, jer sumnja i nepovjerenje 

ne vode ničem dobru, nego traženju onoga čega nema. A naš grad je 

ponovo zastao, zahvaljujući ovakvim izabranim dužnosnicima koji se 

daju prevariti, naš grad neće više trebati Muzej koji ovdje postoji od 

2010. godine. On sam će možda postati Muzej kojim će se upravljati 

iz prve susjedne Općine. 
Izvor priče: nepoznat 

Nastavlja se 10.01.2011: Priča danas 
 

 Općinski načelnik 
Fuad Šišić 

 


